
2 Աղյուսակում ներկայացված են միայն այն կոռուպցիոն հանցագործությունները, որոնցով հաշվետու 
ժամանակահատվածում ստացվել են հաղորդումներ, նախաձեռնվել են քրեական վարույթներ, իրականացվել են 
քրեական վարույթներ կամ մեղադրական եզրակացությամբ դատարան են ուղարկվել քրեական վարույթներ: ՀՀ 
քրեական օրենսգրքի  221.1-ին հոդվածով (Ազգային ժողովի ընտրությունների ժամանակ օրենքով սահմանված՝ 
նախընտրական քարոզչության ծախսերը նախընտրական հիմնադրամից չկատարելու կամ հանրաքվեի քարոզչության 
ծախսերը հանրաքվեի քարոզչության հիմնադրամից չկատարելու կամ հայտարարագրման ենթակա տվյալները 
չհայտարարագրելու կամ հայտարարագիր չներկայացնելը), 231-րդ հոդվածով (Կուսակցության օգտին խոշոր չափերով 

ապօրինի նվիրատվություն ներգրավելը), 232-րդ հոդվածով (Կուսակցությանը նվիրատվություն կատարելու՝ օրենքով 
սահմանված չափը չգերազանցելու արգելքը կամ օրենքով չթույլատրված աղբյուրներից նվիրատվությունների արգելքը 
խոշոր չափերով շրջանցելը), 268-րդ հոդվածի 3-րդ մասի 2-րդ կետով (ներքին տեղեկությունների անբարեխիղճ 
օգտագործումը՝ իշխանական կամ ծառայողական լիազորությունները կամ դրանցով պայմանավորված ազդեցությունն 
օգտագործելով),  269-րդ հոդվածի 3-րդ մասի 3-րդ կետով (Արժեթղթերի շուկայում գնային չարաշահումը՝ իշխանական 
կամ ծառայողական լիազորությունները կամ դրանցով պայմանավորված ազդեցությունն օգտագործելով), 274-րդ 
հոդվածով (Հայաստանի Հանրապետության կամ այլ պետության մարզիկի, մրցավարի, թիմի ղեկավարի, մարզչի, 
արհեստավարժ մարզամրցման այլ մասնակցի կամ դրա կազմակերպչի, հանդիսադիր առևտրային մրցույթի մասնակցի 
կամ դրա կազմակերպչի կամ մրցանակաբաշխային հանձնաժողովի անդամի կողմից կաշառք ստանալը) 275-րդ 
հոդվածով (Հայաստանի Հանրապետության կամ այլ պետության մարզիկին, մրցավարին, թիմի ղեկավարին, մարզչին, 
արհեստավարժ մարզամրցման այլ մասնակցի կամ դրա կազմակերպչին, հանդիսադիր առևտրային մրցույթի 
մասնակցին կամ դրա կազմակերպչին կամ մրցանակաբաշխային հանձնաժողովի անդամին կաշառք տալը), 282-րդ 
հոդվածի 2-րդ մասի 1-ին կետով  3-րդ մասով (Ֆինանսական բուրգ ստեղծելը, կազմակերպելը կամ ղեկավարելը՝ 
իշխանական կամ ծառայողական լիազորությունները կամ դրանցով պայմանավորված ազդեցությունն օգտագործելով), 
480-րդ հոդվածով (Ակնհայտ անմեղ անձին քրեական պատասխանատվության ենթարկելը), 482-րդ հոդվածով (Ակնհայտ 
անարդար դատավճիռ, վճիռ կամ դատական այլ ակտ կայացնելը), 496-րդ հոդվածով (Դատավարության մասնակիցներին 
իրենց լիազորությունների հետ կապված կաշառք տալը) և 497-րդ հոդվածով (Դատավարության մասնակիցների կողմից 
իրենց լիազորությունների հետ կապված կաշառք ստանալը) նախատեսված հանցագործություններով հաշվետու 
ժամանակահատվածում դեպքեր չեն արձանագրվել: 

3 Տվյալները ներկայացված են՝ համաձայն քննչական աշխատանքի մասին տարեկան վիճակագրական Ձև 1 Մ 
հաշվետվության 

